
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২৫ চৈত্র ১৩০২
২৫ চৈত্র ১৩০২
চৈতালি
যদি কোনো দূরতর জন্মভূমি হতে তরী বেয়ে ভেসে আসি তব খরস্রোতে— কত গ্রাম কত মাঠ কত ঝাউঝাড়
কত বালুচর কত ভেঙে-পড়া পাড় পার হয়ে এই ঠাই আসিব যখন জেগে উঠিবে না কোনো গভীর চেতন ? জন্মান্তরে শতবার যে নির্জন তীরে গোপনে হৃদয় মোর আসিত বাহিরে, আর বার সেই তীরে সে সন্ধ্যাবেলায় হবে না কি দেখাশুনা তোমায় আমায় ?
স্নেহগ্ৰাস
অন্ধ মোহবন্ধ তব দাও মুক্ত করি— রেখো না বসায়ে স্বারে জাগ্রত প্রহরী হে জননী, আপনার স্নেহ-কারাগারে সস্তানেরে চিরজন্ম বন্দী রাখিবারে । বেষ্টন করিয়া তারে আগ্রহ-পরশে, জীর্ণ করি দিয়া তারে লালনের রসে, মনুষ্যত্ব-স্বাধীনতা করিয়া শোষণ আপন ক্ষুধিত চিত্ত করিবে পোষণ ? দীর্ঘ গর্ভবাস হতে জন্ম দিলে ষার স্নেহগর্ভে গ্রাসিয়া কি রাখিবে আবার ? চলিবে সে এ সংসারে তব পিছু পিছু ? সে কি শুধু অংশ তব, আর নহে কিছু ? নিজের সে, বিশ্বের সে, বিশ্বদেবতার, সন্তান নহে গো মাতঃ, সম্পত্তি তোমার।

		 এই পাতা শেষ সম্পাদিত হয়েছে ১৭:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

